
Oddagrein

Rás2 fer komandi dagarnar at 
hita upp til ólavsøkuhaldið, 
og um vikuskifti verður sent 
av ólavsøku.

Í morgin og ovurmorgin 
fara morgunsendingarnar 
fyri ein part at snúgva seg 
um ólavsøku, og fríggjakvøld­
ið sendir Rás2 frá ólavsøku­
konsertini, sum verður hildin 
í Tórsgøtu. Fylgt verður eisini 
við í toppdystinum í Effo­
deildini millum KÍ og Víking, 
sum verður spældur í Klaks­
vík.

Ólavsøkuaftan sendir 
Rás2 góðan føroyskan tónleik 

seinnapartin, og frá kl. 18.00 
og til á midnátt verður sent 
úr studio í Vágsbotni og úr 
Gundadali, har HB og TB 
spæla í Effodeildini. 

Ólavsøkudag verður sent 
frá kl. 15.00 og til á midnátt. 
Í hesi sendingin koma gestir 
á gátt, farið verður út við 
mikrofonini, og fylgt verður 
eisini við dystinum millum 
B36 og NSÍ í Effodeildini. 

Ólavsøkuhaldið 
á Rás2 endar við 
stóra brakinum 
í Vágsbotni, 
har Páll Finnur 

Páll og Jákup Veyhe fara at 
undirhalda frá kl. 22.00.

Tað er hásummar, og tølini siga, at 
samstundis er sannlikið fyri mjørka 
og vánaligum floglíkindum stórt. 
Higartil hevur summarið verið 
eyðkent av treiskari høgætt. Meðan 
tey norðanfyri og eystanfyri hava 
verið plágað av kulda, sirmi og einki 
serligum sýni, so hevur veðrið sunn­
an fyri og vestanfyri verið eyðkent 
av góðum sýni, heiðum himni og sól 
og lýkku.

23. juli og harvið fyrsti hunda­
dagurin er farin afturum. Tað varð 
tikið til, at summarið fór at verða 
soleiðis, sum tað var fyrsta hunda­
dagin. Um tað verður soleiðis í 
summar, so verða nógv høvi at tosa 
um mjørka fram til síðsta hunda­
dagin, ið er 23. august!

Tað verður nógv ferðast hesa 
ársins tíðina, og tí rakti vánaliga 
veðrið flogferðsluna og Atlantsflog 
rættuliga meint. Sambært teimum, 
sum varða av okkara flogfelagi og 
flogvøllinum, so vita teir ikki um 
verri floglíkindi í so nógvar dagar. 

At Føroyar liggja, har sum tær 
eru, ber við sær, at tað av og á fara 
at verða mjørkaveður og vánalig 
floglíkindi. Uttan mun til hvar flog­
vøllurin er. At tosa um at byggja og 
reka fleiri flogvallir í okkara lítla 
samfelag kennist veruleikafjart – 
ikki minst eftir stóru útbyggingina 
av flogvøllinum í Sørvági. Higartil 
hevur tað gingið striltið við ætlaðu 
privatiseringini av flogfelagnum. 
Mjørki og avlýsingar og stóri 

kostnaðurin av eykatúrum og at 
fáa innivist til tey, sum bíða, ber 
neyvan við sær, at áhugin økist 
millum útlendskar íleggjarar fyri 
at keypa seg inn í okkara flogfelag.

Flogvøllurin og flogfelagið 
syrgja fyri okkara autostradu út í 
heimin. Sjálvandi skulu bæði vøllur 
og felag rekast so væl, sum tað ber 
til. Men tað skal samstundis gerast 
við tí fyri eyga, at fyrsta raðfesting­
in er sambandið til og úr Føroyum, 
og tað er stór avbjóðing. Vit rokna 
Atlantsflog at vera óført, tá ið tað 
eydnast at vinna uppgávur aðra 
staðni. Tað ber arbeiðspláss og 
valuta við sær, og tað økir harvið 
um grundarlagið undir felagnum. 
Samstundis verður í pressaðum 

støðum funnist at, at flogfelagið 
ikki nýtir allan kapasitetin at fáa 
tingini upp á pláss aftur! 

Hóast tosið um regularitet og 
prísir og kapping, so er tað ein 
spurningur, um vit eru sinnað at 
seta vøll og felag til sølu. Rákið 
viðvíkjandi privatiseringum er 
sum sjóvarfallið. Tað rekur annan 
vegin og so hinvegin. Hvønn 
hugburð politiski myndugleikin 
og arbeiðsgevari hansara – vit øll – 
hava í løtuni, fæst ivaleyst at vita 
næstu vikurnar, tá ið løgtingið er 
komið úr summarfrí, og hoyggingin 
og havhestaungarnir standa fyri 
tørni – um tað viðrar!

Rákið viðvíkjandi privati­
seringum er sum sjóvarfallið

Vit missa lærarar, og vit 
brúka ov langa tíð um at 
framleiða ein góðan lærara. 
Tað heldur Herálvur Jacob­
sen, formaður í Føroya Lær­
arafelag.

Nýútbúnir lærarar fáa 
frá fyrsta degi somu ar­
beiðsuppgávur og treytir, 
sum verða settar lærar­
unum við drúgvari roynd­
um. Tað kemur óvart á 
flestu lærararnar, og tað 

er heldur ikki løgið, at ser­
liga nýútbúnir lærarar gev­
ast í fólkaskúlanum eftir 
stuttari tíð.

– Men fyri skipanina 
er tað ein sera óvandalig 
handfaring av tilfeingi. 
Vit missa lærarar, og vit 
brúka alt ov langa tíð um 
at framleiða tann góða lær­
aran, sigur Herálvur Jacob­
sen.

Veðurprát og mjørkatos

Listamaðurin Amariel 
Norðoy hevur framsýning 
í Galerie Focus í Havn á 
ólavsøku. Framsýningin letur 
upp ólavsøkuaftan kl. 16.00 
og hevur opið ólavsøkudag 
og mánadagin frá kl. 16-18. 
Á framsýningini verða at 
síggja málningar, litografiir 
og innrammaðar akvarellir.

Amariel Norðoy er málari 
og grafikari. Hann hevur 
sýnt fram ymsa staðni í 
Europa, USA og Japan, hann 
er útbúgvin skipasmiðjur. 

Det Kongelige Danske Kunst­
akademi, København, 1977-
83. Grafiskt skeið, Finland, 
1984. Hann hevur m.a. prýtt 
skúlan í Porkeri, Lágargarð, 

Tórshavn. Samuels Kirkjuna 
í Keypmannahavn. Prýtt 
ymisk tíðarrit, bøkur og 
plátu- og fløguhúsar. Aftur­
vendandi temu hjá Amarial 
Norðoy eru Skiftandi ljós­
ið, Báturin og Útróðrar­
børn, flestu myndirnar eru 
íblástur frá uppvøkstrinum, 
Mikladalur og Kalsoyarfjørð­
ur

Galerie Focus heldur til í 
Lambagerði 1 í Havn.

Amariel í Focus

Rás2 heldur ólavsøku

Eingin 
rættur at 
døma onnur
Sólborg Dulavík
Kjak á síðu 13

Hevur 
serfrøðin 
oytt grunn­
arnar?
Hans Pauli Strøm
Kjak á síðu 13

Lisið á
Justinus Eidesgaard: At 
rúsdrekka hjá hesum fólki 
í hesum landi býr skal vera 
dýrt fyri at vera tálmandi 
upp á fólk yvirhøvur, gong­
ur tíverri eisini útyvir tey, 
sum hava eins nógv tørv á 
rúsdrekka og onnur hava 
á breyði. Eg skjóti Fólka­

heilsuráðnum upp, at sama 
mannagongd verður nýtt 
móti invaliderandi fiti, og 
ovurtollur verður lagdur á 
sukur og feitt. Út frá einum 
heilsuligum sjónarhorni er 
neppa stórur munur á hes­
um.

Missa lærarar


